
Umsögn Félags heilbrigðis- og umhverfisfulltrúa um frumvarp til Iaga um 
búfjárhald, þskj. 315, 282. mál

Félag heilbrigðis- og umhverfisfulltrúa vísar til tölvupósts umhverfisnefndar 
Alþingis dags. 6. nóvember 2012 þar sem óskað er eftir umsögn um frumvarp til laga 
um búfjárhald, þskj. 315, 282. mál.

Almenn umsögn

Félag heilbrigðis- og umhverfisfulltrúa (FHU) hefur farið yfir frumvarpið og 
meðfylgjandi greinargerð og telur ástæðu til að gera við það nokkrar athugasemdir.

Að mati félagsins er það til bóta að skv. frumvarpinu er lagt til að forðagæsla 
og söfnun hagtala skuli færast frá sveitarfélögunum til MAST enda eðlilegt að 
umsjón með málaflokknum sé hjá þeirri stofnun. Hins vegar vantar inn í frv. 
umíjöllun um hesthúsahverfi og búfjárhald í þéttbýli og að skilgreina og heimila 
gjaldtöku- og eftirlitsúrræði fyrir sveitarfélög, eigi þau að sjá um eftirlit með þessu 
dýrahaldi. Sveitarfélög bera umtalsverðan kostnað vegna þessa og þurfa betri 
lagagrunn til að geta sinnt eftirliti til að tryggja hag umhverfisins og innheimta gjald 
til að standa straum a f því. Til greina kæmi að gera búfjárhald sem þetta leyfisskylt 
og heimila gjaldtöku vegna árlegs eftirlits og kvartanaeftirlits, án þess að beinlínis sé 
verið að gera starfsemina starfsleyfísskylda skv. 1. um hollustuhætti og 
mengunarvamir.

Athugasemdir við cinstaka greinar frumvarpsins

1. kafli. Markmið, gildissvið, skilgreiningar

2. gr. frv.: Kanínur og hænur eru ofit í samþykktum sveitarfélaga tilgreind sem
gæludýr. Hér þarf að tilgreina nánar að hér sé átt við þessi dýr þegar þau eru alin 
eingöngu vegna afurðanna eða til stofnræktunar.



III. Kafli Varsla búfjár

5.gr. frv.: FHU telur að inn í frv. vanti ákvæði um ábyrgð sveitarfélaga sem leyfa 
lausagöngu búíjár, sem fer yfír á yfirráðasvæði annars sveitarfélags sem bannar 
lausagöngu. Það ætti að vera skylda allra sveitarfélags að koma í veg fyrir að 
lausagöngudýr fari yfir á lendur og lóðir annarra sveitarfélaga og/eða einstaklinga. 
Það ætti því að gera sömu kröfur til sveitarfélaganna og gerðar eru til íbúa um 
girðingaskyldu og ábyrgð á lausagöngu.
8.gr. frv7.: Að mati FHU ætti það ekki að vera á ábyrgð sveitarstjóma að taka við og 
annast um búfé sem fer inn á friðuð svæði heldur ætti MAST eða viðkomandi 
búnaðarsamband að sjá um þessi mál.

